
dakka atte dolla almest vuolas boatta ædnam ala olbmui čalmi audast.

14 Ja dat ædnam olbmuid filli ibmašides ditti, mak sunji addujuvvum læk spiri čalmi audast dakkat, ædnam olbmuidi gočodedin gova dakkat dam spiri, mi mikin havaduvui, ja almaken eli.

15 Ja famo dat oaǯoi spiri govvi ælle hæg addet, atte spiri gov vela mati sardnot, ja dakkat, atte gækikkenessi, guđek spiri gova æi aiggom rokkadallat, si goddujuvvujegje.

16 Ja dat dakka, atte buokaidi, sikke ucakaǯaidi ja stuorraidi, sikke riggaidi ja vaivašidi, sikke isedidi ja balvvalegjidi mærkka addujuvvu sin olgiš gitti, daihe sin galloi;

17 ja atte i oftage oaǯo oasstet daihe vuovddet, æreb go son, gæst mærkka læ daihe spiri nabma daihe dam nama lokko.

18 Dast visesvuotta læ! gæst jierbme læ, lokkus spiri loǥo; dastgo olbmu lokko dat læ, ja su lokko læ gut čuođe gut loǥe ja gut.

Template:Centere

1 Ja oidnim, ja gæč, labes dam vare Sion ald čuoǯoi, ja dain čuođe njællja ja njællja loǥe duhat, gæin su ače nabma čallujuvvum læi galloidi.

2 Ja almest suobman gullim, nuftgo ædnag čaci jena, ja nuftgo garra dierbma jena; ja harpačuojategji jena gullim, guđek harpaidæsek čuojategje.

3 Ja ođđa lavllag si thruono audast lavllu ja dai njællja spiri ja dai vuorrasi audast; ja i oftage dam lavllag mattam oappat, æreb go dak čuođe

